Nafarroako Parlamentuko Mahaiak, 2016ko maiatzaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, ANADI elkarteak eskatu duen diru-laguntza ukatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 23an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako foru parlamentari Bakartxo Ruiz Jaso andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

Joan den maiatzaren 17an gurekin egon zen ANADI, diabetesa duten pertsonak biltzen dituen elkartea. Kideek aipatu zuten, besteak beste, Eskubide Sozialetako Departamentuak 2015eko diru-laguntza bat ukatu zuela eta uko horrek berarekin ekarri duela 2016an diru-laguntza hori eskuratu ezin izatea.

ANADIren ustez, ukoa baremazio-akats batean datza; horregatik, errekurtso bat eta txosten juridiko bat aurkeztu dituzte, baina biak gaitzetsi dizkiete. Elkarteak dioenez, hasierako akats batek prozesu osoa baldintzatu du, eta baremazioa berrikusteko prozedura ez da egokia.

Adierazpen horien aurrean, jakin nahi dugu zein izan den diru-laguntza hori ukatzeari eta haren aurkako errekurtsoari buruzko prozesua, Departamentuaren ustez akats bat gertatu ote den, eta, horrela iritziz gero, zein urrats egin behar den akatsa zuzentzeko.

Iruñean, 2016ko maiatzaren 19an

Foru parlamentaria: Bakartxo Ruiz Jaso

